
Nou menm, oganizasyon feminis ayisyen ak oganizasyon dwa moun kontinye obseve avek
anpil kole ak endiyasyon fason kondisyon lavi ap degrade san kanpe andedan popilasyon an,
pi presizeman kote fanm ak tifi yo. Depi deja plizye lane, nou denonse sitiyasyon sila e kanpe
nan premye ran pou nou pote soutyen nou direkteman bay kominote yo. Zak sasinay,
kidnaping, piyaj ak vyol ap mitipliye, e katye yo kontinye ap sibi atak. Vin gen plis teritwa ki
tonbe anba kontwdl bandi ak zam, tout sa anba je Polis Nasyonal. Se apén si enstitisyon ak
antrepriz yo ap fonksyone. Aktivite ak sikilasyon preske kaba, sa ki afekte ekonomi peyi a avek
sevis de baz yo.

Nou pran not e nou tre satisfe de demisyon premye minis defakto, Ariel Henry, ak tout
gouvenman li a nan teét peyi a. Yon demisyon ke dganizasyon feminis ak dganizasyon dwa
moun yo ap mande depi plizye lane. Se avek regre nou konstate ke Ariel Henry ak akolit li yo
tann ke yo plonje peyi a pi fon nan kriminalite, mize, ak dezespwa, avan li remet demisyon I’
anba fose, san okenn santiman grande ak patriyotis. Sa montre a ki pwen li pa senpatize ak
popilasyon an ki ap soufri, e mank karakte tout moun ki kanpe ak li pou mete peyi a kote | ye
jounen jodi a.

An menm tan, nou kondane koudeta lach sa a, jan li pase a, kote akte lokal ak entéenasyonal
itilize presyon pou abouti ak li. Sa kreye yon move presedan pou tout moun ki ta nouri
entansyon patisipe nan zafe politik peyi a. Li inakseptab pou yon Ayisyen ki okipe pos sa a
(defakto ou pa), pa kapab rantre nan peyi li pou remet demisyon li komsadwa, fé fas ak lajistis,
e okenn kominikasyon pa fet pou konnen sitiyayson Ariel Henry nan moman an.

Se anko yon pi gwo wont pou gouvénman defakto demisyoneé a, prensipalman premye minis
enterime Patrick Boisvert, ki pa fé okenn deklarasyon sou dosye a. Men fok nou admet ke sa
pa two diferan de mepri ke gouvénman sa a te toujou afiche fas ak soufrans popilasyon an.
Nou, dganizasyon feminis Ayisyen ak oganizasyon dwa moun, ap swiv avek anpil atansyon ak
enkyetid diskisyon ak negosiyasyon yo pou bay peyi a yon konsey prezidansyel pou asire
tranzisyon ki dwe retabli 10d demokratik an Ayiti. Nou voye yon mesaj kle bay tout akte, gwoup
ki enplike nan pwosesis sila a, pou fé yo sonje ke pép ayisyen an, ki gen ladan li fanm k ap lite
pou dwa yo, ap mande yon tranzisyon rache-manyok depi plis pase 7 lane. Yon tranzisyon ki
pral mete Ayiti sou wout bon gouvenans, jistis sosyal, devlopman ak byennet kolektif.

Nou fe sonje ke nou nan premye ran batay k ap mennen kont koripsyon ak enpinite a. Nou pa
kapab repare dega ki te fét pandan plis pase 20 lane move gouvenans avek menm moun ki, ak
swen, te konstwi male nou, ak planifye destriksyon nou. Pésonalite sa yo ke yo pwopoze yo,
komkwa pou ta konpoze konsey prezidansyel sa a, se yon resiklaj diferan rejim kowonpi ak
kriminel ki te gouvéne nou pandan denye deseni yo, kidonk yo pa kapab prezante yo kom
moun ki vin ofri pép la pot soti kriz la. Nou egzije ke yo pwopoze moun ke n ka fe konfyans, ke
pwosesis la dwe transparan, e ke yo vréman kase kod ak sistéem peze-souse a, jan popilasyon
an mande li a.

Nou denonse CARICOM ak yon pati nan kominote enténasyonal la, ki kwe yo gen dwa pou yo
enpoze kondisyon pou mesyedam ayisyen yo ta kapab entegre pwop konsey prezidansyel pa
yo. Oganizasyon feminis yo te fé plizyé rekomandasyon ki ta ka ede konbat kriminalite ak
ensekirite an Ayiti. Pa te janm gen volonte politik ak mezi ki te pran pou ranfose enstitisyon
ayisyen yo ki lejitim pou defann ak pwoteje popilasyon an. Pouvwa defakto Ariel Henry a te
pito pedi tan ap sipliye pou yon fds entenasyonal san ajannda, san yon plan ak finansman
konkre. Yon demann ke oganizasyon feminis yo te denonse nan fe n sonje ke plizye misyon
entenasyonal yo toujou echwe nan sa ki gen pou we nan rezoud tout bon fleyo kriminalite sa
a, ki pran rasin nan move gouvenans san bliye tout kalte abi, vyolasyon dwa moun sa te pote.



Sipoze nou ta bezwen omwen kek sipo nan men yon enstistisyon medyaté pou ride Ayiti nan
enpas sa a, n ap fe n sonje ke nou vle yon solisyon ki soti nan fanm ak gason ayisyen e pou
ayisyen, ak respe dwa granmoun tet nou kom nasyon e kom pep. Sélman fanm ak gason
ayisyen ki konnen pi bon solisyon pou kanpe devan defi kounye yo e genyen bon jan entere
pou pep nou an. Nou viv ase «solidarite/zanmitay» Sasinay kominote entenasyonal la ki fouye
n nan twou pi plis chak jou, nan defann pwop enteré pa yo ki toujou pa an fave pep ayisyen an.

Nou menm, oganizasyon ki siyen not sa nou pa pral tolere «yon solisyon ki vin tou
anpwazonnen nan figi nou». Pép nou an merite sa li reklame yon tranzisyon koupe fache kote
plizye milyon moun mobilize pou li, kote plizye milye moun mouri deja, kote plizye milye
moun kontinye ap reklame ak plizye milyon moun ka espere. Nou egzije plis ke yon konsey
prezidansyel ki makonnen ak konlon akte ki pral repete menm pratik ak menm aksyon yo san
yo pa chanje reyalite nou.

Nou kontinye rete vijilan ak mobilize pou veye sou tout sa ki dwe deside pou nou ak nou. Nou
p ap fe silans. Nou p ap fe bak. N ap rete angaje pou fanm ak tifi ayisyen yo nan miltipliye
aksyon solidarite nou yo, nan pote vwa n ak konba nou yo byen Iwen, tout tan sa ap mande.

Pou otantifikasyon : Lucia Dominique Pascale SOLAGES, Kowodonatris Jeneral Neges
Mawon, Kontak : info@negesmawon.org +509 3406-5959.

